
KOMUNIKATË PËR SHTYP 

Hapet Qendra e karrierës në Prilep 
 
Projekti i USAID-it Rrjeti për aftësitë e të rinjve për punësim (YES) i ka hapur sot qendrat e karrierës 
në shkollat e mesme ‘Mirçe Acev’ dhe ‘Gjorçe Petrov’ në Prilep. Dy qendrat e hapura janë 
pjesë e 25 qendrave shkollore për karrierë, të cilat rinovohen dhe pajisen me ndihmën e USAID-it 
në 6 komuna. USAID ka siguruar paisje të re, teknologji informatike dhe kompjuterike, libra dhe 
materiale tjera në vlerë prej 5,000 dollarëve amerikanë për secilën shkollë. Përveç kësaj, Projekti 
Rrjeti YES dhe Komuna e Prilepit kanë nënshkruar Marrëveshje për bashkëpunim, me qëllim të 
përkrahjes së Këshillit ekonomik të Prilepit dhe përforcimit të rolit të tij në hulumtimin e opcioneve 
dhe gjetjen e zgjidhjeve për papunësinë e të rinjve, si dhe përmirësimin e gjasave për sukses për 
ata që do të kërkojnë punë në ardhmëri.  
 
“Ne e inkurajojmë Këshillin në bashkëpunimin me përfaqësuesit e shkollave, për t’i përcjellur 
kërkesat e punëdhënësve ndaj forcës së ardhshme të punës. Së bashku - Qendrat shkollore të 
karrierës, punëdhënësit dhe anëtarët tjerë të Këshillit ekonomik mund të arrijnë ndikim më të 
madh në zvogëlimin e papunësisë rinore” ka deklaruar Robert Wuertz, Drejtor i Misionit të USAID-
it.   
 
Qëllimi kryesor i Qendrave të karrierës është mbështetja e të rinjve në nxënien e aftësive të 
nevojshme për gjetjen e vendit të punës dhe punësimit të suksesshëm. Këto burime dhe 
shërbime do t’i ndihmojnë nxënësve në drejtim të mësimit për mundësitë e ndryshme të karrierës 
dhe ndërlidhjes së tyre me diturinë, aftësitë dhe veçoritë personale që i kanë, me qëllim të 
zhvillimit të aftësive të nevojshme dhe gjetjes së punës ideale. Gjatë vitit të ardhshëm, USAID do 
të vazhdojë me përkrahjen e rinovimeve dhe paisjeve të qendrave të karrierës në shkollat e 
mesme të katër komunave tjera.  
 
SHËNIM PËR REDAKTORËT: 
Rrjeti YES i USAID-it implementohet nga Qendra për zhvillimin e arsimit (Education Development Centre), që 
është qendër globale jofitimprurëse me fokus në përmirësimin e procesit të mësimit dhe promovimin e 
shëndetit. Projekti bashkëpunon me Agjencitë e punësimit, shkollat profesionale dhe ato trajnuese, si dhe 
organizatat joqeveritare të përqendruara tek të rinjtë, me qëllim që t’i ndihmohet nxënësve të vitit të fundit 
dhe të rinjve të papunësuar duke i udhëzuar ata për karrierë, trajnime për aftësitë e punës dhe përvojat që 
mësohen gjatë punës (si për shembull puna praktike dhe aktivitetet sipërmarrëse). Të gjitha aktivitetet e 
synojnë mbështetjen e të rinjve për të hyrë në botën e punës produktive ku shpërblehet puna e zellshme.  
Që nga viti 1993, populli amerikan ka investuar mbi 500 milionë dollarë amerikanë në Maqedoni përmes 
USAID-it. USAID është duke punuar me popullin e Maqedonisë për krijimin e vendeve të punës, përforcimin 
e institucioneve dhe praktikës demokratike, avancimin e edukimit të integruar dhe përgatitjen e nxënësve 
për forcën e punës. Këto nisma e përkrahin tranzicionin e Maqedonisë drejt demokracisë stabile dhe 
prosperuese. USAID siguron ndihmë ekonomike dhe humanitare për më tepër se 100 shtete. Për më tepër 
informata, ju lutemi vizitoni: http://macedonia.usaid.gov/ dhe Facebook profilin tonë në 
http://www.facebook.com/USAIDMacedonia 


